
Gangakavacham

ಗಂಗಾಕವಚಂ

ವಿಪ್ರ ಉವಾಚ-

ಕವಚಂ ತೇ ಪ್ರವಕ್ಷ್ಯಾಮಃ ಪಾರ್ವತ್ಯೈ ಯಚ್ಛಿವೋಽಬ್ರವೀತ .

ಯಸ್ಯ ಸಂಧಾರಣಾನ್ಮರ್ತ್ಯಃ ಸಾಕ್ಷಾದ್ವೈಶ್ರವಣೋ ಭವೇತ್ .. 1..

ತದ್ಯಥಾ-
ಓಂ ಕೈಲಾಸಶಿಖರೇ ರಮ್ಯೇ ಸುಖಾಸೀನಂ ಸುರಾರ್ಚಿತಂ .

ಗಿರಿಶಂ ಗಿರಿಜಾ ನತ್ವಾ ಸ್ತೋತ್ರೈರ್ವೇದಾರ್ಥಗರ್ಭಿತೈಃ .. 2..
ಪ್ರಣಮ್ಯ ಪರಯಾ ಭಕ್ತ್ಯಾ ತತೋಽಪೃಚ್ಛತ್ ಕೃತಾಂಜಲಿಃ .
ಶ್ರೀಮಹಾದೇವ್ಯುವಾಚ-

ಮಹಾದೇವ ಸುರಾಧ್ಯಕ್ಷ ಕರುಣಾಸಾಗರ ಪ್ರಭೋ ..

ಭವದ್ಭಿಃ ಶತಸಾಹಸ್ರಕೋಟಿವಾರಂ ನಿವಾರಿತಾ .

ಮಹ್ಯಂ ಕಿಂ ಕಿಂ ನ ದತ್ತಂ ತೇ ತದಿದಾನೀಂ ವದಾಮ್ಯಹಂ .. 3..

ಗಾಣಪಂ ಶಾಕ್ತಸೂರಂ ಚ ಶೈವಂ ವೈಷ್ಣವಮುತ್ತಮಂ .

ಮಂತ್ರಯಂತ್ರಾದಿಜಾಲಂ ಹಿ ಮಹ್ಯಂ ಸಾಮಾನ್ಯತಸ್ತ್ವಯಾ .. 4..

ದತ್ತಂ ವಿಶೇಷತೋ ಯದ್ಯತ್ತತ್ಸರ್ವಂ ಕಥಯಾಮಿ ತೇ .

ಶ್ರೀರಾಮತಾರಕೋ ಮಂತ್ರಃ ಕೋದಂಡಸ್ಯಾಪಿ ಮೇ ಪ್ರಿಯಃ .. 5..
ನೃಹರೇಃ ಶ್ಯಾಮರಾಜೋ ಹಿ ಕಾಲಿಕಾದ್ಯಾಃ ಪ್ರಿಯಂವದ .

ದಶವಿದ್ಯಾ ವಿಶೇಷೇಣ ಷೋಡಶೀ ಮಂತ್ರನಾಯಿಕಾ .. 6..

ದಕ್ಷಿಣಾಮೂರ್ತಿಸಂಜ್ಞೋಽನ್ಯೋ ಮಂತ್ರರಾಜೋ ಧನಾಧಿಪಃ .
ಸಹಸ್ರಾರ್ಜುನಕಸ್ಯಾಪಿ ಮಂತ್ರಾ ಯೇಽನ್ಯೇ ಹನೂಮತಃ .. 7..
ಕಿಂ ಬಹೂಕ್ತೇನ ಗಿರಿಶ ಪ್ರೇಮಯಂತ್ರಿತಚೇತಸಾ .

ಅರ್ಧಾಂಗಮಿತಿ ಮಹ್ಯಂತೇ ದತ್ತಂ ಕಿಂ ತೇ ವದಾಮ್ಯಹಂ .. 8..

ಅಪಿ ಪೃಚ್ಛಾಮಿ ಕವಚಂ ಶ್ರೀಗಂಗಾಯಾ ಅನುತ್ತಮಂ .

ಮೇಮನಸ್ತದ್ವಿನಾ ಶ್ರೀಮನ್ ನ ತುಷ್ಯತಿ ತತೋ ವದ .. 9..

ರಹಸ್ಯಂ ರಕ್ಷಣಕರಂ ಸರ್ವಸಂಪತ್ಕರಂ ಪರಂ .

ಶ್ರೀಪರಮಶಿವಉವಾಚ-

ಸತ್ಯಂ ಸತ್ಯಂ ವರಾರೋಹೇ ಸರ್ವಂ ದತ್ತಂ ಮಯಾ ತವ .. 10..

ಪರಂತು ಗಿರಿಜೇ ತುಭ್ಯಂ ಕಥ್ಯತೇ ಶೃಣು ಸಾಂಪ್ರತಂ .

ಕಲೌ ಪಾಖಂಡಬಹುಲಾ ನಾನಾವೇಶಧರಾ ನರಾಃ .. 11..
ಜ್ಞಾನಲಬ್ಧಾ ಹೀನಕಾಮಾ ವರ್ಣಾಶ್ರಮಬಹಿಷ್ಕೃತಾಃ .
ವೈಷ್ಣವತ್ವೇನ ವಿಖ್ಯಾತಾಃ ಶೈವತ್ವೇನ ವರಾನನೇ .. 12..

ಶಾಕ್ತತ್ವೇನ ಚ ದೇವೇಶಿ ಸೌರತ್ವೇನೇತರೇ ಜನಾಃ .
ಗಾಣಪತ್ಯೇನ ಗಿರಿಜೇ ಶಾಸ್ತ್ರಜ್ಞಾನವಿವರ್ಜಿತಾಃ .. 13..
ಗುರುತ್ವೇನ ಸಮಾಖ್ಯಾತಾ ವಿಚರಿಷ್ಯಂತಿ ಭೂತಲೇ .

ತೇ ಶಿಷ್ಯಸಂಗ್ರಹಂ ಕರ್ತುಮುಧುಕ್ತಾ ಯತ್ರ ಕುತ್ರಚಿತ್ .. 14..

ಮಂತ್ರಾಧುಚ್ಚಾರಣೇ ತೇಷಾಂ ನಾಸ್ತಿ ಸಾಮರ್ಥ್ಯಮಂಬಿಕೇ .

ತಚ್ಛಿಷ್ಯಾಣಾಂ ಚ ಗಿರಿಜೇ ತಥಾಪಿ ಜಗತೀತಲೇ .. 15..

ಪಠಂತಿ ಪಾಠಯಿಷ್ಯಂತಿ ವಿಪ್ರದ್ವೇಷಪರಾಃ ಸದಾ .

ವಿಪ್ರದ್ವೇಷರತಾನಾಂ ಹಿ ನರಕೇ ಪತನಂ ಧ್ರುವಂ .. 16..

ಶೃಣು ದೇವಿ ಪ್ರವಕ್ಷ್ಯಾಮಿ ರಹಸ್ಯಾತಿರಹಸ್ಯಕಂ .

ಗಂಗಾಯಾಃ ಕವಚಂ ದಿವ್ಯಂ ಗೋಪನೀಯಂ ತ್ವಯಾ ಸದಾ .. 17..

ನ ಕಸ್ಯಾಪಿ ಪ್ರವಕ್ತವ್ಯಂ ವಕ್ತವ್ಯಂ ಸ್ವಾತ್ಮಿಕಾಯ ತತ್ .

ಪ್ರದರ್ಶಯತಿ ಸರ್ವಾಂಗ ಭರ್ತುರ್ವೈ ಸ್ತ್ರೀಜನೋ ಯಥಾ .. 18..

ತಸ್ಮಾತ್ತ್ವಯಾ ನ ವಕ್ತವ್ಯಂ ಕವಚಂ ಲೋಕಸುಂದರಿ .

ಗಂಗಾಯಾಃ ಕವಚಸ್ಯಾಸ್ಯ ವೇದವ್ಯಾಸೋ ಋಷಿಃ ಸ್ಮೃತಃ .. 19..
ಛಂದೋಽತಿಜಗತೀ ಪ್ರೋಕ್ತಂ ದೇವತಾ ತು ಸರಿತ್ಸ್ಮೃತಾ .

ಧರ್ಮಾರ್ಥಕಾಮಮೋಕ್ಷೇಷು ವಿನಿಯೋಗಃ ಪ್ರಕೀರ್ತಿತಃ .. 20..
ಪ್ರಣವೋ ಮೇ ಶಿರಃ ಪಾತು ನಮಃ ಪಾತು ಲಲಾಟಕೇ .

ಭಗವತಿ ಮೇ ದೃಶೌ ಪಾಹಿ ಕರ್ಣೀ ಹ್ಯಂಬೇ ತತೋಂಬಿಕೇ .. 21..

ಅಂಬಾಲಿಕೇ ಮಹಾಮಾಲಿನಿ ಪಾಹಿ ನಾಸಾಪುಟದ್ವಯೇ .

ಕಪೋಲೌ ಮೇ ಸದಾ ಪಾಹ್ಯೇಓಹಿ ಭಗವತ್ಯಥ .. 22..

ಮುಖಂ ಮೇಂ ಸತತಂ ರಕ್ಷೇತ್ ದ್ರವರೂಪಾ ಶುಚಿಪ್ರಭಾ .

ಅಶೇಷತೀರ್ಥಾಲವಾಲೇ ಹನುಮೇವ ಸದಾಽವತು .. 23..

ಜಿಹ್ವಾಮೂಲೇ ಚ ಜಿಹ್ವಾಗ್ರೇ ಹ್ರೌಂ ಶ್ರೀ ಬೀಜೌ ಸದಾಽವತಾಂ .

ಶಿವಜಟಾಧಿರೂಢ಼ಏ ಚ ಗಂಗೇ ಚೋಷ್ಠದ್ವಯೇಽವತು .. 24..

ದಂತಪತ್ರೌ ಚ ಕಂಠೇ ಚ ಪಾತು ಗಂಗಾಂಬಿಕೇ ದ್ವಿಠಃ .
ಸ್ಕಂಧೌ ಮೇ ಓಂ ನಮಃ ಪಾತು ಶಿವಾಯೈ ಕರಯೋರ್ಮಮ .. 25..

ನಾರಾಯಣ್ಯೈ ಚ ಪಾರ್ಶ್ವೌ ಮೇ ಪಾಯಾತ್ಪಾಪಹರಾ ಸದಾ .

ಸ್ವಾಂತೇ ದಶಹರಾಯೈ ಮೇ ಗಂಗಾಯೈ ಚೋದರೇಽವತು .. 26..

ಸ್ತನೌ ಸ್ವಾಹಾ ಸದಾ ಪಾತು ದೇವೀರ್ಭಿಹಾವತೋಷಿತಾ ..

ಓಂ ನಮೋ ಭಗವತಿ ಪಾಹಿ ಕುಕ್ಷಿಂ ಮೇ ಸರ್ವದಾ ಸುಖಂ .. 27..

ಐಂ ಬೀಜಂ ಮಧ್ಯದೇಶೇ ಚ ಬೀಜವಿದ್ಯಾ ಸದಾಽವತು .

ಹಿಲಿಃ ಪೃಷ್ಠಂ ಸದಾ ಪಾತು ಪಾತು ನಾಭಿಂ ಹಿಲಿರ್ಮಮ .. 28..

ಮಿಲಿಮಿಲೀತಿ ಪದದ್ವಂದ್ವಂ ಕಟಿಂ ಸಡಿಕ್ಥನೀದ್ವಯಂ .

ಗಂಗೇ ಮಾಂ ಪಾವಯೇದವ್ಯಾದ್ಗುಹ್ಯೇ ಜಾನುದ್ವಯೇ ಮಮ .. 29..

ಜಂಘೇ ಸ್ವಾಹಾ ಸದಾ ಪಾತು ಗಿರಿನೇತ್ರಾಕ್ಷರೀ ಸದಾ .

ಸಪ್ತಾರ್ಣಸಹಿತಾ ವಿದ್ಯಾ ಪಾದೌ ಪಾತು ನಖಾಕ್ಷರೀ .. 30..

ಓಂ ಹಿಲಿ-ಹಿಲಿ-ಮಿಲಿ-ಮಿಲಿ ಗಂಗೇ ದೇವಿನಮೋಭೃಶಂ .

ಮೂರ್ಧಾದಿಪಾದಪರ್ಯಂತಂ ಪಾತು ಪಂಚದಶಾಕ್ಷರೀ .. 31..

ತಾರಾ ಮಾಯಾ ರಮಾ ಹಾರ್ದೈ ಪ್ರಾಚ್ಯಾಂ ರಕ್ಷತು ಮೇ ಸದಾ ..

ಆಗ್ನೇಯಾಂ ಮಾಂ ಭಗವತೀ ಪಾತು ಮೇ ಚಕ್ರಸಂಸ್ಥಿತಾ .. 32..

ದಕ್ಷಿಣೇ ಗಾಂಗದಯಿತೇ ನೈರೃತ್ಯಾಂ ವರ್ಮಪೂರ್ವವತ್ .

ಪ್ರತೀಚ್ಯಾಮಸ್ತ್ರತೋ ರಕ್ಷೇದ್ರಿಪುಭಾರನಿಕೃಂತನೀ .. 33..

ವಾಗ್ಭವಂ ಪಾತು ವಾಯವ್ಯಾಂ ಮಾಯಾ ರಕ್ಷತು ಚೋತ್ತರೇ .

ಈಶಾನ್ಯಾಂ ಕಮಲಾ ರಕ್ಷೇತ್ ಕಾಮಬೀಜಂ ನಭೋಽವತು .. 34..

ಅಧಸ್ತಾತ್ಪವನೋ ರಕ್ಷೇತ್ಸರ್ವತ್ರ ಸರ್ವಮಂತ್ರರಾಟ್ .

ಮಣಿಕರ್ಣಿಭಗೀ ಬ್ರಹ್ಮಾ ಹೃದಯಂ ಧ್ರುವಸಂಯುತಾ .. 35..

ವಿಷಮಿಂದುಧುಕಃ ಪೂರ್ವಂ ಮಂತ್ರಶ್ರೀಮಣಿಕರ್ಣಿಕಾ .

ಸರ್ವತ್ರ ಮೇ ಸದಾ ಪಾತು ಬಾಹ್ಯಾಭ್ಯಂತರಭೇದತಃ .. 36..
ಇತಿ ತೇ ಕಥಿತಂ ದೇವಿ ಸಾರಾತ್ ಸಾರತರಂ ಪರಂ .

ಸರ್ವಾರ್ಥಸಾಧನಂ ನಾಮ ಕವಚಂ ಪರಮಾದ್ಭುತಂ .. 36..

ಅಸ್ಯಾಪಿ ಪಠನಾತ್ಸದ್ಯಃ ಕುಬೇರೋಽಪಿ ಧನೇಶ್ವರಃ .
ಇಂದ್ರಾದ್ಯಾಃಸಕಲಾ ದೇವಾ ಧಾರಣಾತ್ಪಠನಾದ್ಯತಃ .. 37..
ಸರ್ವಸಿದ್ಧೀಶ್ವರಾಃ ಸಂತಃ ಸರ್ವೈಶ್ವರ್ಯಮವಾಪ್ನುಯುಃ .
ಪುಷ್ಪಾಂಜಲ್ಯಷ್ಟಕಂ ದತ್ವಾ ಮೂಲೇನೈವ ಪಠೇತ್ಸಕೃತ್ .. 38..

ಸಂವತ್ಸರಕೃತಾಯಾಸ್ತು ಪೂಜಾಯಾಃ ಫಲಮಾಪ್ನಯಾತ .

ಪ್ರೀತಿಮನ್ಯೋನ್ಯತಃ ಕೃತ್ವಾ ಕಮಲಾ ನಿಶ್ಚಲಾ ಗೃಹೇ .. 39..

ವಾಣೀಯಂ ನಿವಸೇದ್ವಕ್ರೇ ಸತ್ಯಂ ಸತ್ಯಂ ನ ಸಂಶಯಃ .
ಯೋ ಧಾರಯತಿ ಪುಣ್ಯಾತ್ಮಾ ಸರ್ವಾರ್ಥಸಾಧನಾಭಿಧಂ .. 40..

ಕವಚಂ ಪರಮಂ ಪುಣ್ಯಂ ಸೋಽಪಿ ಪುಣ್ಯವತಾಂ ವರಃ .

